
Este convenio tramítase como expediente anticipado de gasto ao amparo do disposto 
no artigo 1.1º da Orde da Consellería de Economía do 11 de febreiro de 1998, pola que 
se regula a tramitación anticipada dos expedientes de gasto, modificada pola Orde 
do 27 de novembro de 2000 e pola Orde do 25 de outubro de 2001, ao existir crédito 
axeitado e suficiente no proxecto de Lei dos orzamentos xerais da Comunidade 
Autónoma de Galicia para o ano 2026. 

De acordo co disposto no artigo 3.1 da Orde da Consellería de Economía e Facenda do 
11 de febreiro de 1998, a tramitación anticipada poderá chegar como máximo ata o 
momento anterior ao da disposición ou compromiso de gasto. 

Asemade, segundo o establecido no artigo 5 da antedita Orde, todos os actos de 
trámite ditados no desenvolvemento desta Orde enténdense condicionados a que, 
unha vez aprobada o orzamento, subsistan as mesmas circunstancias de feito e de 
dereito existentes no momento en que foron producidos aqueles. 

O importe da achega da Consellería de Economía e Industria a través da Axencia 
Galega da Industria Forestal para a execución das actuacións referidas  na cláusula  
terceira ascenderá a un máximo de 24.283,80 euros, IVE incluído para toda a vixencia 
do convenio. 

 

 

O presente Convenio atópase suxeito ao disposto no Convenio da Xunta de Galicia, 
do 27 de marzo de 1991, sobre Convenios de cooperación con outros entes 
públicos e de colaboración con particulares. Así mesmo está excluído do ámbito 
de aplicación da Lei 9/2017 de Contratos do Sector Público, sen prexuízo da 
aplicación dos seus principios e criterios para resolver as dúbidas ou lagoas que 
puideran presentarse. 

O presente Convenio entrará en vigor ao día seguinte da súa sinatura e terá 
vixencia ata o trinta (30) de novembro de 2026. 

